 Տ Ե Ղ Ե Կ Ա Ն Ք

«Պարբերական մամուլի, գրահրատարակչության, գրատարածման և պոլիգրաֆիայի ոլորտում համագործակցության Միջպետական խորհրդի ստեղծման մասին 1999 թ. հունիսի 4-ի Համաձայնագրում փոփոխություններ և լրացումներ կատարելու մասին» Արձանագրությունը  ստորագրելու նպատակահարմարության մասին 
«Պարբերական մամուլի, գրահրատարակչության, գրատարածման և պոլիգրաֆիայի ոլորտում համագործակցության Միջպետական խորհրդի ստեղծման մասին 1999 թ. հունիսի 4-ի Համաձայնագրում փոփոխություններ և լրացումներ կատարելու մասին» Արձանա​գրության նպատակն է նպաստել Անկախ պետությունների համագոր​ծակցության երկրների միջև մշակութային համագործակցության խորացմանը, բարենպաստ պայմաններ ստեղծել պարբերական մամու​լի, գրահրատարակչության, գրատարածման և պոլիգրաֆիայի ոլոր​տում համագործակցության համար: Այն նաև կոչված է կանոնա​կարգելու Անկախ պետությունների համագործակցության մասնա​կից պետությունների Պարբերական մամուլի, գրահրատարակչու​թյան, գրատարածման և պոլիգրաֆիայի ոլորտում համագործակ​ցության Միջպետական խորհրդի (այսուհետ՝ Խորհուրդ) աշխա​տանքները:

Փոփոխությունների արդյունքում հստակեցվում է Խորհրդի կարգավիճակը: Ընդգծվում է, որ Խորհուրդը ԱՊՀ ճյուղային հա​մագործակցության մարմին է և, իր իրավասությունների սահման​ներում, կոչված է ապահովելու համագործակցությունը  և անհրա​ժեշտ որոշումների կայացումը պարբերական մամուլի, գրահրա​տարակչության, գրատարածման և պոլիգրաֆիայի ոլորտում:

Շեշտադրվում է, որ Խորհուրդը համագործակցում է ԱՊՀ Գոր​ծադիր կոմիտեի, ճյուղային այլ մարմինների, միջազգային կազ​մակերպությունների քարտուղարությունների հետ և հաշվետու է ԱՊՀ Կառավարությունների ղեկավարների խորհրդի, Արտաքին գոր​ծերի նախարարների խորհրդի, Տնտեսական խորհրդի, ինչպես նաև Համագործակցության մասնակից պետությունների մշտական լիա​զոր ներկայացուցիչների խորհրդի և ԱՊՀ Տնտեսական խորհրդին կից տնտեսական հարցերով հանձնաժողովի առջև:

Ընդգծվում է, որ իր գործունեության մեջ Խորհուրդը առաջ​նորդվում է Անկախ Պետությունների Համագործակցության Կանո​նադրությամբ, ԱՊՀ շրջանակներում ընդունված պայմանագրերով և որոշումներով և սույն Կանոնակարգով: 

Փոփոխությունների արդյունքում նաև շեշտադրվում է, որ իր առջև դրված խնդիրները լուծելու համար, սահմանված կարգով, Խորհուրդը կարող է ստեղծել աշխատանքային խմբեր:

Խմբագրվել է IV բաժնի 1-ին կետը. «Խորհուրդը ձևավորվում է Համաձայնագիրը ստորագրած ԱՊՀ մասնակից պետությունների մամուլի, գրահրատարակչության, գրատարածման և պոլիգրաֆիայի պետական մարմինների ղեկավարներից: Յուրաքանչյուր պետու​թյուն Խորհրդում ունի մեկ ձայն: Խորհրդի աշխատանքներին՝ նրա բոլոր անդամների համաձայնությամբ՝ որպես դիտորդներ կարող են մասնակցել ԱՊՀ-ին չանդամակցած պետություոնների ներկա​յացուցիչներ»:

 Արձանագրությամբ ամրագրված փոփոխությունների արդյուն​քում վերախմբագրվել են նաև IV բաժնի 2-րդ և 3-րդ կետերը: Հստակորեն ամրագրվում է, որ Նախագահությունը Խորհրդում իրականացվում է Կողմերի հաջորդականությամբ՝ ռուսական այ​բուբենի այբբենական կարգով՝ իբրև կանոն մեկ տարի ժամկետով: Միաժամանակ նշվում է, որ Խորհրդի նախորդ և հաջորդ նախագահ​ները հանդիսանում են նրա համանախագահները և Նախագահի բացա​կայության ժամանակ, նրանցից մեկը ստանձնում է Նախագահի պարտականությունները: 

Խորհրդի աշխա​տանքներին՝նախագահի հրավերով կարող են մասնակցել ԱՊՀ-ին չանդամակցող պետությունների ներկայացու​ցիչները՝ դիտորդի կարգավիճակով:

Բացի այդ ամրագրվում է, որ Խորհրդի կազմում խորհրդա​տվական ձայնի իրավունքով ընդգրկված են ԱՊՀ Գործադիր Կո​միտեի ներկայացուցիչը և Խորհրդի քարտուղարության ղեկա​վարը: 

Փոփոխությունների արդյունքում, վերախմբագրվել է IV բաժ​նի 13-րդ կետը, որտեղ հստակեցվում են «Խորհրդի քարտուղա​րության» գործառույթները: Խորհրդի քարտուղարության ղեկա​վարի պարտականությունները կատարում է Խորհրդում նախա​գահող երկրի համապատասխան մարմնի ներկայացուցիչը, իսկ նրա տե​ղակալն է համարվում ԱՊՀ Գործադիր կոմիտեի ներկայացուցիչը: 

Վերախմբագրվել է նաև V բաժինը, որը ամրագրում է Խորհրդի նիստերի անցկացման հետ կապված ֆինանսական պարտավորու​թյունները: Հստակորեն նշվում է, որ Խորհրդի նիստերի անց​կացման հետ կապված ծախսերի ֆինանսավորումը կատարվում է Համաձայնագրի մասնակից պետության ընդունող համա​պատասխան պետական մարմնի հաշվին, իսկ Խորհրդի անդամների և նիստի մասնակիցների գործուղման ծախսերը կատարվում են Համաձայ​նագրի մասնակից պետությունների ուղարկող պետական մարմին​ների հաշվին:

Սույն Արձանագրությունը ուժի մեջ է մտնում այն ստորա​գրած Կողմերի` նրա ուժի մեջ մտնելու համար անհրաժեշտ ներ​պետական ընթացակարգերի կատարման մասին ծանուցումը դեպո​զիտարիի կողմից ստանալուց 30 օրը լրանալուց հետո:  

Սույն Արձանագրության ստորագրումը կնպաստի Անկախ պե​տությունների համագործակցության մասնակից պետություննե​րի պարբերական մամուլի, գրահրատարակչության, գրատարածման և պոլիգրաֆիայի միջպետական խորհրդում Հայաստանի Հանրապետու​թյան ակտիվ ներգրավվածությանը, ինչ էլ իր հերթին հիմք կհան​դիսանա ԱՊՀ միասնական հումանիտար դաշտի զարգացման և վերո​նշյալ ոլորտում ակտիվ համագործակցություն ծավալելու հա​մար:
Ելնելով վերոգրյալից՝ Հայաստանի Հանրապետության մշա​կույթի նախարարությունը նպատակահարմար է համարում «Պարբե​րական մամուլի, գրահրատարակչության, գրատարածման և պոլի​գրաֆիայի ոլորտում համագործակցության Միջպետական խորհրդի ստեղծման մասին 1999 թ. հունիսի 4-ի Համաձայնագրում փոփո​խություններ և լրացումներ կատարելու մասին» Արձանագրու​թյան  ստորագրումը:

